
A ENTRADA EN VIGOR DA LEI REGULADORA DA
SUBCONTRATACION NO SECTOR DA CONSTRUCCION

O proximo 19 de abril entrarda en vigor a Lei 32/2006, de 18 de
outubro, reguladora da subcontratacion no Sector da Construccion
(en adiante Lei de Subcontratacion).

O Ministerio de Traballo e Asuntos Sociais, as Comunidades
Autonomas e 0s axentes sociais estan traballando intensamente na
elaboracion dunha norma regulamentaria que concretara o0s
aspectos da Lei que precisan de desenvolvemento para a sua plena
efectividade.

Tanto a Lei como o regulamento de desenvolvemento introduciran
algunhas cuestions novidosas no noso ordenamento: a esixencia
duns requisitos de solvencia e calidade as empresas, un novo
réxime de ordenacion e limitacion da subcontratacion, maior
transparencia e mais garantias para os traballadores de empresas
incluidas en cadeas de subcontratacion.

O seu obxectivo € o de recoller uns criterios claros e sinxelos
respecto a posta en funcionamento de este novo e importante
conxunto normativo. En todo caso, debe recordarse que a
interpretacion do ordenamento xuridico corresponde en exclusiva
aos oOrganos xurisdiccionais, sen prexuizo da interpretacion da
norma que implica a sua aplicacion polas autoridades laborais.

e ;Qué obrigas establece a Lei de Subcontrataciéon e cando

seran esixibles?

De forma esquematica, o seguinte cadro recolle as obrigas esixidas
pola Lei de Subcontratacion no Sector da Construccién, asi como o

momento no que seran esixibles:

OBRIGA

ESIXIBILIDADE

1. Requisito de solvencia e calidade empresarial

As empresas contratistas e subcontratistas deben acreditar:

- Dispofier de infraestructura e medios adecuados para levar a cabo a
actividade e exercer directamente a direccion dos traballos.

- Acreditar que o seu persoal dispén de formacién necesaria en materia
de prevencion de riscos laborais.

- Acreditar que conta cunha organizacion preventiva adecuada.

Obras nas que a sla
execucién se inicie
con posterioridade a
19/04/07

2. Requisito de estabilidade no emprego:

As empresas contratistas e subcontratistas deben dispofier dunha
porcentaxe minima de traballadores indefinidos

Nos termos que
determinen as normas
transitorias do
regulamento

3. Inscribirse no Rexistro de Empresas Acreditadas

Transcorrido un ano
dende a entrada en
vigor do regulamento

4. Cumprir os limites no réxime de subcontratacién establecidos na Lei

Obras nas que a sua
execucién se inicie
con posterioridade a
19/04/07

5. Dispofier cada empresa contratista do Libro de Subcontratacion

Provisionalmente e
dende o 19 de abril
utilizaranse as fichas do
anexo da Lei

O regulamento
determinara o modo e
condicioéns de
habilitacion do Libro.

6. Cada empresa contratista debe dar acceso ao Libro de
Subcontratacion a todos os axentes que intervefien na obra e
representantes dos traballadores n obra

Dende que se dispoiia
do Libro
(provisionalmente, e
dende o 19/04/07, as
fichas do anexo da Lei)

7. Informar aos representantes dos traballadores de todas as empresas
da obra sobre todas as contrataciéns ou subcontrataciéons da mesma

Dende o 19/04/07

e ;Qué se entende por inicio da execucion da obra, a efectos de
estalLei?

Hai que ter presente que a Lei de Subcontratacibn € unha norma
laboral, polo que, aos efectos de determinar o inicio da execuciéon da
mesma, convén remitirse ao momento no que a obra adquire a
consideracion de centro de traballo. Neste sentido, o comezo “laboral”
da obra de construccion ten lugar no momento no que comezan 0s
traballos e existen empresarios e traballadores na mesma.

1. O REQUISITO DE SOLVENCIA E CALIDADE EMPRESARIAL

e ,En qué consiste o requisito de solvencia e calidade
empresarial?

As empresas contratistas e subcontratistas deben acreditar o
cumprimento das seguintes obrigas:

1) Dispofier de infraestructura e medios adecuados para levar a
cabo a actividade, e exercer directamente a direccidon dos
traballos.

2) Acreditar que o seu persoal conta coa formacidn necesaria en
materia de prevencion de riscos laborais.

3) Acreditar que dispofien dunha organizacibn preventiva
adecuada.

Como se pode observar, ningln destes requisitos € novo. A
novidade consiste en que debe acreditarse o seu cumprimento
a empresa contratante (e a autoridade laboral, cando estean en
funcionamento o Rexistro de Empresas Acreditadas), e no que o
incumprimento de este deber de acreditacion leva aparellado novas
responsabilidades.

e ;/CbOmo deben acreditar este requisito?
A acreditacién dependera do momento que se considere:

a) Ata a posta en funcionamento dos Rexistros de Empresas
Acreditadas, as empresas que contraten ou subcontraten
deberan vixiar o cumprimento de estes requisitos por si mesmas.
Poderia entenderse cumprida esta obriga, por exemplo, xuntando
ao contrato de execucion de obra unha declaracion relativa ao
primeiro requisito, asi como documentacion acreditativa de que a
empresa conta cunha organizacion preventiva e certificacion de
gue o seu persoal dispon de formacion en materia de prevencion
de riscos laborais.

b) Despois de que os Rexistros estén en funcionamento, as
empresas contratistas e subcontratistas cumpriran esta obriga
solicitando certificacion de que as empresas coas que contratan
estan inscritas no Rexistro.

e ;Qué ocorre si seincumpre este deber de acreditacion?

As empresas que non cumpran o requisito de solvencia teran as
responsabilidades establecidas nas disposicions sociais para cada
incumprimento. Por exemplo, quen non forme ao seu persoal en
prevencion de riscos laborais cometera unha infraccion grave.

Ademais, as empresas que contraten con outras empresas que non
acreditaran o cumprimento de estes requisitos cometeran
infraccions (graves ou moi graves, segundo a actividade
desenvolvida) en materia de prevencion de riscos laborais, e
responderan solidariamente de calqueira obriga laboral e de
Seguridade Social que correspondan & empresa contratada (artigo
7.2 da Lei). Esta responsabilidade é adicional as xa establecidas na
lexislacion social, como a prevista no artigo 43 do Estatuto dos
Traballadores para a cesion ilegal de traballadores, que poderia
apreciarse cando se dean 0Ss supostos previstos no mesmo, e que
gardan relacion cos requisitos previstos no artigo 4.1 da Lei.

2. A OBRIGA DE ESTABILIDADE NO EMPREGO

e /;Cal é a porcentaxe minima de traballadores indefinidos que
debe ter unha empresa?

As empresas que habitualmente realicen traballos no sector da
construccion deberan contar coa seguinte porcentaxe minima de
traballadores contratados con caracter indefinido:

= Non inferior ao 10% dende a entrada en vigor do regulamento
ata 0 18 de outubro de 2008.

= Non inferior ao 20% dende o 19 de outubro de 2008 ata o 18
de abril de 2010.

— Non inferior ao 30% dende o 19 de abril de 2010.

e ;Cando debe cumplirse esta obriga? ¢Como se cumple?

A partir da entrada en vigor da norma regulamentaria terase en
conta a porcentaxe de traballadores indefinidos da empresa. O
regulamento establecera regras precisas sobre a forma de
efectuar o cOmputo da porcentaxe, asi como normas transitorias
para o periodo inicial da sua vixencia.

e ;/Qué empresas deben cumprir o requisito de estabilidade
no emprego?

O requisito de estabilidade no emprego esixe as empresas has
gue concorra algunha das seguintes circunstancias:

- Que se dediguen a actividades do sector da construccion.
- Que, sen dedicarse a tales actividades, interviran en obras de

construccion por tempo superior a seis meses dentro dos doce
ultimos meses.

3. O REXISTRO DE EMPRESAS ACREDITADAS
e ;/Qué é o Rexistro de Empresas Acreditadas?

E un Rexistro que debe crearse en cada Comunidade Auténoma
(asi como en Ceuta e Melilla) e que servira para acreditar o
cumprimento polas empresas contratistas e subcontratistas das
obrigas relativas a sUa solvencia, a sua disposicion de unha
organizacion preventiva adecuada e de uns recursos humanos coa
formacion necesaria en materia de prevencion de riscos laborais.

Ao Rexistro de Empresas Acreditadas correspondelle, entre outras,
as seguintes funcions:

- Tramitar o0os procedementos relativos a solicitudes de
inscricion, renovacion, variacion de datos e cancelacion.

- Expedir as certificacions sobre as inscricibns no rexistro
existentes.

- Facilitar o acceso aos datos obrantes no Rexistro a calquera
persoa ou entidade.

e ;Quén debe inscribirse no Rexistro de Empresas
Acreditadas?

Todas as empresas contratistas e subcontratistas. Polo contrario,
non € esixible aos traballadores autbnomos nin a quen s6 actla
como promotor. Esta inscricion sera unica, valida para todo o
territorio nacional.

e ¢;/Onde inscribirse?

No Rexistro correspondente ao territorio da Comunidade Autonoma
onde radique o domicilio social da empresa.

e (;Cando debe solicitarse a inscriciéon no Rexistro?

Despois da entrada en vigor do regulamento, cada Comunidade
Autdbnoma debera crear un Rexistro. Deben terse en conta duas
circunstancias:

- Ata que non estea creado o Rexistro correspondente a sua
Comunidade Autébnoma non podera solicitarse a inscricion.

- A inscricidn non sera esixible ata transcorrido un ano dende a
entrada en vigor do regulamento de desenvolvemento da Lei
de Subcontratacion.

Unha vez inscrita, a inscricion terd validez por un periodo de tres
anos, debendo solicitar a renovacion dentro dos seis meses
anteriores a finalizacion desa “data de caducidade”.

Tameén deberd comunicarse a autoridade laboral calquera variacion
dos datos de identificacibn da empresa incluidos no Rexistro, e a
cancelacion cando cesen na actividade ou deixen de cumprirse 0s
requisitos necesarios para estar inscrito.

e As empresas non establecidas en Espafa que se desprazan
cos seus traballadores, ¢tefien que inscribirse no Rexistro
de Empresas Acreditadas?

As empresas que realizan prestacions transnacionais de servizos
tefien un réxime especifico para o cumprimento deste novo
conxunto normativo.

Cando os Rexistros estean en funcionamento, deberan inscribirse,
si ben disporan dun procedemento simplificado de inscricion. Coa
primeira comunicacion de desprazamento que realicen xuntaran a
documentacion acreditativa do cumprimento do requisito de
solvencia e calidade empresarial. Dende ese momento se lles
considerara inscritos de xeito provisional, ata que a autoridade
laboral inscriba efectivamente oi denegue a inscricion no Rexistro.

En sucesivos desprazamentos, bastara con que indique na sua
comunicacion de desprazamento o himero de inscricion no Rexistro
de Empresas Acreditadas.

4. REXIMEN DE SUBCONTRATACION

e (Céal é oréxime de subcontratacién previsto pola Lei?

No cadro anexo recollese de xeito esquematico o novo réxime de
ordenacién da subcontratacién esixible dende o 19 de abril de 2007.

e ;Qué se entende por subcontratista “intensivo” de man de
obra?

Subcontratista intensivo é aquel no que a sua organizacion
productiva posta en uso na obra consista fundamentalmente na
achega de man de obra, entendéndose por tal a que para a
realizacion da actividade contratada non utiliza mais equipos de
traballo propios que as ferramentas manuais, incluidas as
motorizadas portétiles, ainda que conten co apoio de outros equipos
de traballo distintos dos sinalados, sempre que estes pertenzan a
outras empresas, contratistas o subcontratistas, da obra.

e ¢;Qué ocorre si seincumpre o réxime de subcontratacion?

As empresas afectadas (dende a contratista ata a derradeira
subcontratista afectada) cometeran infraccions graves o moi graves
en materia de prevencion de riscos laborais.

Ademais, a empresa contratista e a subcontratista comitente da
empresa subcontratista que intervefia superando 0s niveis
permitidos responderan solidariamente de calquera obriga laboral e
de Seguridade Social que correspondan a esta Ultima empresa
subcontratista (artigo 7.2 de la Lei). Esta responsabilidade é
adicional as xa establecidas na lexislacién social.

5. 0 LIBRO DE SUBCONTRATACION

e (A quén é esixible o Libro de Subcontratacién? ¢Cando é
esixible?

O Libro é esixible ao contratista, sempre que pretenda subcontratar
parte da obra a empresas subcontratistas ou traballadores
autonomos.

En canto ao momento da sua esixibilidade, hai que distinguir tres
situacions:

- Dende o 19 de abril debe cumprimentarse, a lo menos, a ficha
gue figura no anexo de la Lei 32/2006, de 18 de outubro.

- Durante os tres meses seguintes a entrada en vigor do
regulamento que desenvolva a Lei, podera utilizarse tanto a
ficha como o Libro de Subcontratacion que regule dito
regulamento.

- Transcorridos tres meses dende a entrada en vigor do
regulamento, debera utilizarse de xeito obrigatorio o Libro de
Subcontratacion.

e (Queé e o Librode Subcontratacion?

E un Libro habilitado pola autoridade laboral no que o contratista
debe reflectir, por orde cronoléxico dende o comezo dos traballos,
todas e cada unha das subcontratacions realizadas na obra con
empresas subcontratistas e traballadores autbnomos. Serve para
realizar o control e seguimento do réxime de subcontratacion.

Respecto do Libro de Subcontratacion, o contratista debe:
= Telo presente en la obra.
= Mantelo actualizado.

= Permitir o acceso ao Libro a;:

- Promotor, a direccion facultativa e 6 coordinador en
seguridade e saude durante a execucion da obra.

- Empresas e traballadores autbnomos da obra.
- Técnicos de prevencion.

- Delegados de prevencibn e representantes dos
traballadores das empresas que interveiian na obra.

- Autoridade Laboral.
= Conservalo durante os cinco anos posteriores a finalizacion da
sUa participacion na obra.
e ¢Quén debe habilitalo?
O contratista deberd presentar o Libro de Subcontratacion a
autoridade laboral da Comunidade Autonoma do territorio onde se
execute a obra, para que esta proceda a sua habilitacion.
6. OUTRAS OBRIGAS
Finalmente, a Lei esixe tamén que dende o 19 de abril de 2007 as
empresas dispofian da documentacion ou titulo que acredite a

posesion da maquinaria que utiliza e da documentacion que esixen
as disposicions legais.

